
David Barreiro
Hora: 12:35: Xuntanza do Grupo motor mantida no Centro Socio-Cultural de Vite. A reunión é na sala 5.
Asistentes: María, Paula, Rebeca, Felicia, Brais, Isabel, Gori, David, Xermam, Luqui.
Inicia María con recordatorios sobre procesos de traballo e a estrutura de carpetas por actividades. Di que en cada carpeta debería haber unha definición dos contidos, por parte das persoas responsables de cada actividade.
A orde do día é un repaso ás tarefas desenvolvidas en cada unha das actividades.
Comezan Paula e Gori falando da actividade “Listado de material”. Gori expón a consulta aos estatutos de Asociación de veciños: creada en 2002, non é cultural, e parece que non pode pedir subvencións. Despois aparecen algunhas opcións: deputación, e ministerio (axudas para patrimonio inmaterial). María propón meter no drive unha táboa que sintetice as opcións de financiamento. Luqui non ve claro que a Asociación se implique e mantén a idea de crear unha propia. Quedan en contactar co presidente da asociación, Alberto de la Iglesia.
Gori comeza a explicar o cadro de clasificación que teñen elaborado, aínda que dubidan entre el e Brais para levar a voz cantante. O cadro xa fora compartido polo grupo de whatsapp. Explican a organización, por eventos, institucións e momentos, en relación ao Plan Socio.-comunitario que artellou todo o proceso de polígono a barrio (o anterior – a auga- , o previo –a planificacion-, o durante). Discútese sobre se recolle todo o posible, ou tería que ser ampliado. María insiste no concepto de colección como input da visita ao APOI, e forma de ir enchendo de contido o arquivo. Habería que definir colección, en relación ao material previo ou en relación á unha definición abstracta? O que hai é material vinculado á coordinadora e ao plan socio-comunitario. Gori lembra o material do centro de saúde e da ANPA. 
Fálase tamén da conservación material do arquivo e o proceso de dixitalización.
Pasamos á actividade “Visitas a arquivos”: Felicia di que a visita ao arquivo feminista do CCG terá que ser despois do 16. María demanda a idoneidade dun informe da visita a MPG. Felicia di que xa temos a documentación que nos deron alí. Gori di que é mellor despois de facer a visita ao segundo arquivo, e falan sobre se o arquivo de Vite se parecerá máis ao primeiro ou ao segundo. Xermam explica que iso depende do que se faga: recolleita oral ou meta-arquivo.
Pasamos á actividade “Curso de arquivos”. Luqui e María din que xa está case organizado, pero faltan os contactos definitivos. Está o espazo material e a estrutura da axenda, contando con expertas que veñan a traballar nos diferentes aspectos, primeiro presentando de forma breve os respectivos proxectos (mañá) e despois levando obradoiros de tamaño reducido (tardes). Falan sobre a estimación de asistencia e a financiación. Eu pregunto e María di que estiman un pago de 180 € a cada experta, más gastos de organización (breaks, montaxe, etc.) María di que hai que pechar o formato, que fica aprobado.
[bookmark: _GoBack]Pero á hora de pechar a data xorden grandes dubidas. Comezamos a tentear se en setembro será mellor (Luqui é o que non podía nesas datas). Xermam insiste en que hai que documentar todo o que se faga, e como se vai documentar o encontro. Cre que se se fai en setembro será mellor. Luqui insiste en setembro como plan B. Un factor a ter en conta é o obxecto do encontro, se técnico, para o grupo motor (mellor antes), ou máis de difusión (mellor en setembro). Paula insiste en que no encontro ten que traballarse co listado de materiais producido polo outro grupo. E prever traballo con procesos e con materiais¡, que habería que ter á vista durante o encontro. Quédase en contactar coa xente entre hoxe e mañán para acabar de confirmar a data, pero se adiviña setembro como data máis probable.

